
АЛҒЫ СӨЗ

Қазіргі таңда еліміздің егемендікке қол жеткізуі әлеуметтік 
экономикалық жэне мәдени дамуымызға көптеген оң өзгерістер 
әкелді. Әсіресе жоғары оқу орындарында оқыту мазмұнының 
жаңаша өзгеруі, білім берудің жаңа технологияларын оқу үрдісіне 
енгізу басты талаптардың бірі болып отыр.

Ұсынылып отырған оқу құралы философия факультетінің 
студенттеріне арналған. Оқу құралының мақсаты -  ауызекі сөйлеу 
тілі қалыптасқан студенттердің қазақша сөйлеуін одан эрі дамы- 
ту, жазу дағдысын қалыптастыру, кәсіби лексикасын байыту.

Студентке берілген мэтіннің мазмұнын айту, пікір білдіру, 
қазақша өз ойын еркін жеткізу дағдыларын қалыптастыру 
міндеттеледі. Қазақ тілін студенттердің болашақ мамандығымен 
байланыстыру олардың тілге деген қызығушылығын арттырары 
сөзсіз.

Бұл оқу құралында орта ғасырларда отандық философия- 
да ерекше орын алатын тұлғалар мен қазақ халқының ақын- 
жырауларының аса көрнекті өкілдері туралы мәтіндер берілді. XV- 
XVIII ғасырларда дүниеге келген философиялық ой-толғамдар 
жыраулық дэстүрде таралып өмір сүрген. Адамның ақыл-ойымен 
қатар, оның сана-сезіміне өзінің зор эсерін тигізетін мэтіндердің 
ауқымы да көлемді болып алынды. Ондағы мақсатымыз -  мэ- 
тіидерді меңгере отырып студенттердің философиялық сараптау 
жасауына мүмкіндік туғызып, халқымыздың мыңдаған жылдық 
тереңдікке кететін руханиятын, ділін, дінін, дүние-сезімдерін 
тануларына үлес қосу.

